
Veprimtaria 2 Puna dhe mbështetja te vetja
Në një fletë letre ose në ditarin tënd të studimit, gjej një çast për të bërë një listë me përfitimet që mendon se vijnë 
nga të punuarit fort.

Lexo te 2 Nefi 5:11, 15, 17 dhe përcakto mënyrat e ndryshme se si punonin nefitët dhe rezultatet e punëve të tyre.

Lexo pjesën “Puna dhe Mbështetja tek Vetja” te broshura Për Forcën e Rinisë (2011) dhe shih se çfarë mëson rreth 
parimit të punës.

Veprimtaria 1 Bindja ndaj 
Urdhërimeve të Perëndisë
• Cilat janë disa nga ligjet në komunitetin tënd?

• Cili do të ishte rezultati i zbatimit ose i moszbatimit të vazhdueshëm të atyre ligjeve?

• Ku ngjason ose ndryshon ky krahasim me ligjet e Perëndisë?

Nefi dhe ndjekësit e tij iu bindën urdhërimeve të Zotit (shih te 2 Nefi 5:10). Lexo fragmentin e zotërimit doktrinor 
te Mosia 2:41 dhe kërko atë që donte Mbreti Beniamin që të kuptonte populli i tij rreth zbatimit të urdhërimeve. 
Mund të marrësh parasysh ta bësh referencë‑kryq këtë varg me vargun 2 Nefi 5:10.

• Si mendon se na ndihmon bindja ndaj ligjeve të Perëndisë për të qenë të lumtur?

• Si qe Jezu Krishti shembull për bindjen?

• Cilat janë disa nga urdhërimet e Perëndisë që të kanë sjellë lumturi më të madhe?


